
				এই পাতাটির মুদ্রণ সংশোধন করা প্রয়োজন। 
offeeffTS [ চতুর্থ অঙ্ক ।
জ্বলন্ত মশালহস্তে সৈন্যগণ, পশ্চাৎ মহম্মদ তোগলক উপস্থিত হইলেন ।
মহম্মদ } আগুন লাগাও । গৰ্বিবত অযোধ্যা কদৰ্য্য বারাঙ্গনার মত কল্পিত সজায় বেশ সেজে আছে। লাগাও আগুন ওর বাহ্যিক চাকচিক্য, সৌন্দয্যেপ অহঙ্কার ফলানো রূপের মাথায় । তোমরা এক এক জন এক এক দিকে উল্কার মত ছুটে যাও, সঙ্গে সঙ্গে সেদিকগুলোয় দিক্দাহী অনলাশিখা দাউ-দাউ ক’রে খেলে উঠুক। আমি এইখান হ’তে দাড়িয়ে দেখি অগ্নির রাক্ষসী ভোজন, আর তোমাদের ক্ষিপ্ৰহস্তের পরিবেশন । কারও অনুনয় শুনবে না ; বাধা দেয়, গুলি চালাবে। আমি দেখতে চাই দণ্ডের মধ্যে এই অযোধ্যার একটী পল্লী-একখানি কুটির- একগাছি তৃণ পৰ্য্যন্ত নাই ।
সসৈন্য জাফর-খা উপস্থিত হইলেন।
জাফর ; এত অবিচার খোদারও সহ্যু হবে না ।
মহম্মদ । জাফর ! বিস্তুপত্ৰভোজী কাফের গঙ্গু ব্ৰাহ্মণের নফর!
জাফর নফর তো গৌরবান্বিত শব্দ সমাটু আমার ধারণায় ; এ হ’তে যদি কোন হীন শব্দ অভিধানে থাকে, গঙ্গু ব্ৰাহ্মণের আমি তাই । তিনি নিবাশ্ৰয় আমায় আশৈশব পুত্ৰস্নেহে প্ৰতিপালন ক’রে আসছেন, যৌবনে কৰ্ম্মের দ্বার উদঘাটিত ক’রে দিয়েছেন, তঁরই অপার করুণায় এ নিষ্ঠব পাষাণ-প্রতিম পাঠানের মধ্যে মনুষ্যত্বের উন্মেষ । আমি অকৃতজ্ঞ নই সম্রাটু, যেমন আপনি । যে প্ৰজা আপনার দীর্ঘ জীবনের জন্য প্ৰাতঃসন্ধ্যা পরমেশ্বরের পায়ে মাথা ঠুকছে, পুত্রের মত প্ৰতিনিয়ত যারা আপনার প্ৰয়োজনেই বিক্রীত, যাদের হৃদয়-রক্ত শোষণ ক’রে আপনার রাজ্যভাণ্ডার,

